
Владимир Уйба нуӧдіс Коми Республикаса Юралысь бердын стратегическӧй веськӧдлӧм серти координационнӧй сӧветлысь медводдза заседание 
Видлалісны 2023 во да 2024-2025 воясся планӧвӧй кадколаст вылӧ республиканскӧй сьӧмкуд балалысь медшӧр параметръяс.
Водзынджык сьӧмкуд артмӧдӧм йылысь юалӧмыс видлавсьыліс республикаса Веськӧдлан котырлӧн заседаниеяс дырйи, ӧні сійӧ Стратегическӧй веськӧдлӧм серти координационнӧй сӧветлӧн контроль улын. Коми Республикаса Юралысь бердын торъя пыр уджалысь орган лӧсьӧдӧм йылысь Индӧдсӧ вӧлі кырымалӧма регионса веськӧдлысьӧн 2022 вося кӧч тӧлысь 20 лунӧ. Сӧветлӧн заседаниеяс дырйи кутасны видлавны стратегическӧй юалӧмъяс да примитавны помшуӧмъяс, кутшӧмъяс отсаласны республикалы да сылӧн муниципалитетъяслы могмӧдны зумыда, быд боксянь социально-экономическӧя сӧвмӧм, сы лыдын Россияса Президентлысь тшӧктӧмъяс олӧмӧ пӧртӧм серти. 
Сӧвещательнӧй органлысь составсӧ паськӧдӧма. Удж дорӧ корӧмаӧсь федеральнӧй олӧмӧ пӧртысь власьт органъяслӧн мутасса юкӧдувъясӧн, меставывса асвеськӧдлан органъясӧн юрнуӧдысьясӧс, Коми Республикасянь Федерация Сӧветысь сенаторъясӧс да мукӧд организацияӧс петкӧдлысьясӧс.
«Коми Республикаса Веськӧдлан котырлӧн мог – кыскыны кыдз позьӧ унджык сьӧм федеральнӧй сьӧмкудйысь. Таысь кындзи, сетӧм сьӧмнас колӧ вӧдитчыны дзоньнас и урчитӧм кадӧдз, медым эз штрапуйтны. Сьӧмкуд лӧсьӧдігӧн ми тышкасям федеральнӧй сьӧмлӧн быд кӧпейка вӧсна, та вӧсна федеральнӧй сьӧмкудйӧ сьӧм бергӧдӧмысь мыжаясыс кутасны кывкутны. Муниципалитетъясын сьӧмкуд юкӧнын уджалысьяслы удждон мынтӧмын сёрмӧдчӧмсӧ ме кута донъявны кыдз районъясса юралысьяслӧн чинлы лӧсявтӧмтор», - тӧдчӧдіс Владимир Уйба. 
Республикаса Сьӧм овмӧс министерстволӧн юӧр серти, федеральнӧй вот оланпастэчасӧ пыртӧм вежсьӧмъяс вӧсна 2023 восянь республиканскӧй сьӧмкудлӧн вот да абу вот чӧжӧсыс чинас 10-15 прӧчент вылӧ таво серти. Тайӧ числӧыс лоӧ 80,8 миллиард шайт.
Матысса куим вонас чӧжӧслӧн шӧр ӧшмӧсъясӧн колясны организацияяслӧн чуктӧс вылӧ вот, торъя мортлӧн чӧжӧс вылӧ вот да организацияяслӧн эмбур вылӧ вот, кодъяс артмӧдӧны сьӧмкудлысь 88% гӧгӧр чӧжӧс. 
Водзвыв арталӧм серти республиканскӧй сьӧмкудйӧ водзӧстӧг воӧм сьӧмсӧ виччыссьӧны 15,8 миллиард шайт мындаын 2023 воӧ, 15,4 миллиард шайт мындаын 2024 воӧ, 4,4 миллиард шайт мындаын 2025 воӧ. Федеральнӧй сьӧмкуд бала видлалӧм бӧрын тайӧ мындаяссӧ стӧчмӧдыштасны.
2023-2024 воясӧ республиканскӧй сьӧмкудлӧн рӧскодыс содас сьӧмкуд йылысь ӧнія оланпасын лӧсялана вояс вылӧ вынсьӧдӧм значениеяс серти. Коми Республикаса Веськӧдлан котырлӧн медтӧдчанаторйӧн кольӧны сӧвмӧдӧмын медшӧр национальнӧй могъяс серти, кутшӧмъясӧс индіс Россияса Президент, став социальнӧй гарантиясӧ олӧмӧ пӧртӧм да регионса проектъяс збыльмӧдӧм.
Сьӧмкуд инвестицияяс 2023 воын лоӧны 7,9 миллиард шайт, 2024 воын – 6,7 миллиард шайт, 2025 воын – 3,6 миллиард шайт мындаын. 
Адреснӧй инвестиция уджтас серти рӧскодлӧн медшӧр юкӧныс лоӧ веськӧдӧма йӧзлысь дзоньвидзалун видзан, велӧдан, культура, спорт юкӧнын социальнӧй тӧдчанлуна объектъяс – школаяс, бурдӧдан, культура да прӧст кад коллялан, спорт учреждениеяс стрӧитӧм да выльмӧдӧм вылӧ. На пиын: вуджан висьӧмысь бурдӧдан республиканскӧй больнича стрӧитӧм, Республиканскӧй онкология диспансерлысь радиология юкӧн выльмӧдӧм, опера да балет театрлысь стрӧйбасӧ выльмӧдӧм, Сыктывдін районса Паджга сиктын уна мога социально-культурнӧй шӧрин, Чилимдін сиктын бурдӧдан корпус стрӧитӧм, Эжва районса Емваль местечкоын, Изьва сиктын да Сыктывкарын Тентюков улича вылын школаяс стрӧитӧм, Луздор районса Абъячой сиктын спорт комплекс стрӧитӧм, Кулӧмдін сиктын тыр арлыдтӧмъясӧс социальнӧя реабилитируйтан юкӧн стрӧитӧм. 
Инвестиция проектъяслӧн лыддьӧг серти, кутшӧмъясӧс збыльмӧдӧны канму-аспом уджъёртасьӧм принцип вылын Коми Республикаса Инвестиция фондлӧн сьӧм тшӧт весьтӧ, водзӧ кутасны выльмӧдны Ичӧт Пера – Йираёль, Йираёль – Кӧджарӧм автомашина туй юкӧнъяс да збыльмӧдны велӧдан юкӧнын социальнӧй тӧдчанлуна проектъяс.
Матысса куим вонас виччыссьӧ республиканскӧй сьӧмкудлӧн тӧдчана тырмытӧмлун. 2023 воын сылӧн ыдждаыс воас Сьӧмкуд кодекс серти медыджыд тшупӧдӧдз – вот да абу вот чӧжӧсысь 15 %, 2024 воын – 13 %, 2025 воын – 14,6 %. 
Канму уджйӧзлӧн вылі мындаыс 2024 вося тӧвшӧр тӧлысь 1 лун вылӧ – 59 миллиардысь унджык шайт, 2025 вося тӧвшӧр тӧлысь 1 лун вылӧ – 69 миллиардысь унджык шайт, 2026 вося тӧвшӧр тӧлысь 1 лун вылӧ – 81 миллиард гӧгӧр шайт. 
Кыдз пасйис Коми Республикаса Юралысь, локтан куим вося кадколастӧ сьӧмкуд политика кутас стрӧитсьыны сьӧмкуд тэчас костын баланс кутан подув вылын. Тайӧ лоас вот да абу вот чӧжӧс кыпӧдан условиеяс видзӧм, рӧскод содӧмысь кутӧм, мый абу могмӧдӧма чӧжӧсъясӧн либӧ ӧтувтӧмӧн, сьӧмӧн веськӧдлан система бурмӧдӧмӧн, регионса канму уджйӧз надёжнӧй тшупӧдын видзӧм отсӧгӧн.

2022.09.22
Владимир Уйба провёл первое заседание Координационного совета при Главе Республики Коми по стратегическому управлению
Рассмотрены основные параметры проекта республиканского бюджета на 2023 год и плановый период 2024-2025 годов.
Ранее вопрос формирования бюджета рассматривался на заседаниях Правительства республики, теперь он находится на контроле Координационного совета по стратегическому управлению. Указ о создании отдельного постоянно действующего органа при Главе Республики Коми подписан руководителем региона 20 сентября 2022 года. На заседаниях совета будут обсуждаться стратегические вопросы и приниматься решения, которые помогут обеспечить устойчивое, комплексное социально-экономическое развитие республики и её муниципалитетов, в том числе в рамках исполнения поручений Президента России. 
Состав совещательного органа расширен. К работе приглашены руководители территориальных подразделений федеральных органов исполнительной власти, органов местного самоуправления, сенаторы Совета Федерации от Республики Коми и представители других организаций. 
«Задача Правительства Республики Коми – как можно больше привлекать средства из федерального бюджета. Кроме того, необходимо осваивать выделенные средства в полном объёме и установленные сроки, чтобы ни в коем случае не допускать штрафных санкций. При формировании бюджета мы бьёмся за каждую копейку федеральных средств, поэтому виновные в возврате денег в федеральный бюджет понесут персональную ответственность. Задержку в выплате заработных плат работникам бюджетной сферы в муниципалитетах я буду расценивать как несоответствие глав районов занимаемой должности со всеми вытекающими последствиями», - подчеркнул Владимир Уйба. 
По информации Минфина республики, из-за изменений в федеральном налоговом законодательстве с 2023 года прогнозируется снижение налоговых и неналоговых доходов республиканского бюджета на 10-15 процентов к текущему году. По прогнозным значениям эта цифра составит 80,8 млрд рублей. 
Основными источниками дохода в ближайшие три года останутся налог на прибыль организаций, налог на доходы физических лиц и налог на имущество организаций, которые в сумме формируют около 88% доходов бюджета. 
По предварительным подсчётам безвозмездные поступления в республиканский бюджет планируются в объёме 15,8 миллиардов рублей в 2023 году, 15,4 миллиарда рублей в 2024 году, 4,4 миллиарда рублей в 2025 году. После рассмотрения проекта федерального бюджета эти суммы будут скорректированы. 
В 2023-2024 годах расходы республиканского бюджета вырастут в сравнении с утверждёнными на соответствующие годы значениями в действующем законе о бюджете. В приоритете Правительства Республики Коми остаются исполнение всех социальных гарантий и реализация региональных проектов в рамках национальных целей развития, обозначенных Президентом России. 
Бюджетные инвестиции в 2023 году составят 7,9 миллиардов рублей, в 2024 году – 6,7 миллиардов рублей, в 2025 году – 3,6 миллиардов рублей. 
В рамках адресной инвестиционной программы основная часть расходов будет направлена на строительство и реконструкцию социально значимых объектов в сфере здравоохранения, образования, культуры, спорта – школы, лечебные, культурно-досуговые и спортивные учреждения. Среди них: строительство республиканской инфекционной больницы, реконструкция радиологического отделения Республиканского онкологического диспансера, реконструкция здания театра оперы и балета, строительство многофункционального социально-культурного центра в с. Пажга Сыктывдинского района, Лечебного корпуса с. Усть-Цильма, строительство школ в местечке Емваль Эжвинского района, в с. Ижма и на ул. Тентюковской в Сыктывкаре, строительство спортивного комплекса в с. Объячево Прилузского района, строительство отделения социальной реабилитации несовершеннолетних в с. Усть-Кулом. 
В рамках перечня инвестиционных проектов, реализуемых на принципах государственно-частного партнёрства за счёт средств Инвестиционного фонда Республики Коми продолжится реконструкция участков автодороги Малая Пера – Ираёль, Ираёль – Каджером и реализация социально-значимых проектов в сфере образования. 
В предстоящем трёхлетнем периоде ожидается значительный дефицит республиканского бюджета. В 2023 году его размер достигнет максимально допустимого уровня по Бюджетному кодексу – 15 % от налоговых и неналоговых доходов, в 2024 году – 13 %, в 2025 году – 14,6 %. 
Верхний предел госдолга составит на 1 января 2024 года – более 59 млрд рублей, на 1 января 2025 года – более 69 млрд рублей, на 1 января 2026 года – порядка 81 млрд рублей. 
Как подчеркнул глава Коми, в предстоящий трёхлетний период бюджетная политика будет строиться на принципе сбалансированности бюджетной системы. Это будет достигаться за счёт сохранения условий роста налоговых и неналоговых доходов, сдерживания роста расходов, необеспеченных доходами или оптимизацией, совершенствованием системы управления финансами, сохранения регионального госдолга на безопасном уровне.

